
	КОРНЕЙ ЧУКОВСКИЙ

	ФЕДОРА ЭМГЭНИЙ ЗОВЛОН
 

	“УЛСЫН ХЭВЛЭЛ” хэвлэлийн газар, “МОНГОЛЫН ЗОХИОЛЧДЫН ЭВЛЭЛ” Улаанбаатар хотноо 1955 онд эрхлэн хэвлүүлсэн номоос авч номыг Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Орчуулсан Н. Жамбалсүрэн 

	Тэнэгэр талаар шигшүүр шүүр,
Тэвшин онгоц нугаар харайлгав.

	 

	Газрын шүүр ч хүрзний хойноос
Гадаа гудамжаар нэвт гарав.

	 

	Бас уулан дээрээс ч
Балт сүхнүүд унаж ирэв.

	— Яагаад? Юу болов?

	Ямар ч учрыг нь мэдэхгүй нь гээд

	Ямаа айж сандраад
Яггүй, нүдээ том болгов.

	Ган төмөр хөл мэт
Галын шилээвэр гүйж,

	 

	Байз, зогсооч зогсооч гэж
Бас хутганууд давхилдав.

	Бяцхан ч зогсож чадахгүй нь
Би гүйлээ гүйлээ гээд
Хайс сав харайлгах зуур
Хажуугийн индүүнд хашхирав.
Гүцний хойноос цайны данх
Гүйж харчигнаж явлаа.

Илүүр индүү, шалбааг нэвтрэн

	Их л яаран хангинаж явлаа.

	Тан ян, тан ян гэсээр
Таваг дийзнүүд түүний хойноос
Тан ян, тан ян гэсээр
Тавиухан гудмаар нэвт гарав.
Шилэн аяганууд юм мөргөөд
Шинжгүй дуугаран хагарч л байв.

	Хаачих нь вэ та нар
Хаашаа явах вэ гэсээр
Хайруул таваг хангинан дуугарч
Хар хурдаар дунгуйлдаж гарав.

	 

	Тэрний хойноос ац сэрээ
Тэгээд бас лонх, хундага
Халбага болоод аяга тэргүүтэн
Хандсан замаар талийж одов.

	 

	Байшингийн цонхоор ширээ гараад
Бас л цаашаа яваад өглөө.

	 

	Сайхан морь унасан юм шиг
Самовар харин түүн дээр суугаад
Бултаж зайлж гарагтун гэж
Бусад нөхдөдөө хашхирч байлаа.

	 

	Төмөр хоолой нь утаа татаж
Бү-бү, бүү-бүү гэж байлаа.

	Эдний хойноос хашаагаар гараад
Эмгэн Федора гүйн харайж!

	 

	Хүүе хүүе! Хүүе хүүе!

	Хүрч ирцгээ гэртээ гэв.
Федорад би уурлаж байна гэж
Шигшүүр шүүр хариу хэллээ.

	 

	Федорын зарц би биш гэж
Шилээвэр төмөр ч бас хэллээ.

	 

	Эмзэг шаазан дийзнүүд ч гэсэн
Эмгэнийг харин шоолж инээгээд
Эгнэгт хэзээ ч бид харин
Эргэж ийшээ ирэхгүй гэлээ.

	 

	Эмгэн Федорын муурууд тэгэхэд
Эрхэм сүүлээ өргөж гоёод
Хамаг савыг буцааж ирэх гэж
Хар хурдаараа гүйж одов.

	Тэнэг тавгууд, хэрэмтэй адил
Тэгтлээ юунд гүйнэ вэ?

	Хашааны тэртээ гүйн одож
Хаачих гээд байгаа юм бэ?
Нарийн сувагт та нар унана.
Намаг шалбаагт тар нар шигдэнэ
Бүү яв, та нар хүлээ.

	 

	Буцаж гэртээ харигтун гэв.

	Гэвч тавгууд дуугарч хангинаад
Гэдрэг буцаж Федорад очилгүй
Эмгэн Федорад бид очихгүй
Эндээ л хагарсан нь дээр гэцгээв.

	Таваг савнууд зугтсаар
Тахианы дэргэдүүр ирэхэд

	 

	Хаачих нь вэ? Хаачих нь вэ?
Хаанаас, хаашаа явна вэ? гэв.
Элдэв савнууд хариулахдаа
Эмгэнийд байхад тусгүй юм.

	 

	Хайрлахыг мэдэхгүй балбадаг,
Халуун гал дээр шардаг
Хар тортогт даруулдаг
Харин биднийг нэрвэдэг.

	 

	[image: Image]

	 

	Та нарт хэцүү байж дээ гэж
Тахиа тэдэнд хэлсэнд:

	Тиймээ гээд зэс төмпөн
Тийнхүү дахиж өгүүлсэн нь
Эргэцүүлж биднийг харагтун!

	Элт сэлт цохиулсан
Эвдэрхий хэмхэрхий болсон,

	Элбэг их хиртэй байна.

	Тонгойж чи үз л дээ
Торх дотор мэлхий байна.

	Жаахан хавчиг хувинд

	Жанлун1 хорхой бужигнаж байна.

	Тэр л учраас бид

	Тэнэг бахаас зугтах шиг

	Тэр эмгэнээс зугтаж байна.

	Хээр тал, намаг, нугаар
Хэсэн зугаалж явъя даа.

	Хэнэггүй бохир эмгэнд
Хэрхэвч эргэж очихгүй гэв.

	Олон сав өнөө хэвээр

	Орвон хожуулаар дамжин зугтаж

	Овгор төвгөрөөр харайн зугтав.

	Эмгэн хөөрхий ганцаараа
Элгээ эгштэл уйлж билээ.
Суух гэхэд ширээ нь алга
Сэмхэн гараад талийжээ.
Сурсан шөлөө чанах гэхэд
Сэнжтэй сав нь үгүй болжээ.
Жаахан аяга шаазан нь алга
Жанлун хорхой л үлджээ.
Эмгэн Федорад зовлон учирчээ.
Ээ дээ бас гай байна даа!

	Уудам талаар, уст намгаар
Урагшилж явлаа өнөө савнууд
Дахин цаашаа явж чадахгүй нь гэж
Данх, индүүнд шивнэж хэлэв.

	Эргэж буцвал дээргүй юу гэж
Эмзэг дийзнүүд уухилж гарав.

	 

	Цоо цохигдов би чинь гэж
Цорхирч уйлав шигшүүр, шүүр

	 

	Гэтэл пял таваг
Гэдрэг эргэж хараач
Хэн тэнд явна вэ гэв.
Харвал, тэдний хойноос
Харанхуй ойн дотроос
Харин Федора эмгэн
Хазганан явж айсуй.

	 

	Гэтэл тэр гайхалтай болжээ.
Гэнэт, эмгэн сайн болжээ.
Савны хойноос гэлдрэн явж
Сайхан дууг аяархан дуулав.

	 

	«Хайрламаар өнчин хөөрхөс
Хайруул, индүү та минь
Халтар хиртэй танууд минь
Харьж үзээч, яваач!

	Худгийн усаар угааж
Хур хирийг чинь арилгана.
Бултыг элсээр зүлгэж
Буцалсан усаар зайлна
Тансаг нартай адилаар
Та нар дахин гялалзана.
Бузар жоомыг зайлуулж
Булай аалзыг арилгана» гэв.

	Эмгэнийг би өрөвдөж байна гэж
Элдүүр мод хэлэв.

	 

	Аяа, хөөрхий амьтан даа гэж
Аяга ч бас өгүүлэв.

	Эргэж буцах л байсан гэж
Эмээг дийзнүүд ч хэлэв.

	 

	Ингэхэд бид дайсан нь биш гэж
Индүү ч хажуугаас хэлэв.

	 

	[image: Image]

	 

	 


7

	Эмгэн тэдгээрийг үнсэж
Энхрийлж үздэг болов.

	Усаар зайлан цэвэрлэж
Угааж арчдаг болов.

	 

	«Сав суулгыг би
Харин дахиж гомдоохгүй,

	Сав суулгыг би

	Хайрлаж, хүндлэх болно» гэв.

	 

	Сэнжтэй сав инээж
Сэмээр, самоварт ирмэж
«Эмгэн ийм л байвал
Энэрч бид уучилна!» гэв.

	 

	Сав суулга хангинаж
Саадгүй өөрөө явж
Эмгэнд болоод зуух тийш
Эгц очдог ч болов.

	 

	Эмгэнд одоо хуушуур, бин
Элбэг байх болно.

	Газрын шүүр ч хогийг
Гайгүй хамж, эргэлдээд
Тоосны төдийг ч үлдээлгүй
Тун ч цэвэр болгов.

	 

	[image: Image]

	 

	Таваг дийзнүүд баясаж
Тан-ян гэж дуугараад
Тавтай бүжиглэн, инээж
Тан-ян, тан-ян гэж байв.
Толигор, хатгамал бүтээлэгтэй

	 

	Тод цагаан исарь2 дээр
Сайхан халуун оргиж
Самовар цайгаа чанав.
Хөгшнийг харж уухилан

	 

	«Хөөрхийг би уучилъя,

	Амттай цайгаар зочилъё
Авгай Федора Егоровна
Аятай тавтай уугтун!» гэв.

1955 оны хэвлэлийн Хэвлэн нийтлэлийн мэдээлэл

	 

	МОНГОЛЫН ЗОХИОЛЧДЫН ЭВЛЭЛ

	 

	КОРНЕЙ ЧУКОВСКИЙ

Редактор Б. Бааст

Заметки

	 Жанлун хорхой - жоом




	[←2]
	 Исарь - түшлэггүй сандал




images/image16.png





images/image15.png





images/image18.png





images/image17.png





images/image20.png





images/image19.png





cover.jpeg





images/image7.png





images/image9.png





images/image8.png





images/image4.png





images/image3.png
6 "BOJIOP AYPAH"
36B BMUMr WANrAX
BOJOP AAYPAH 20 NPOrPAM

Pt
v 60 cas yauliH caHmai.

W Andaamail yacutiz unpyynx, 3ee

yacutiz caHan 605120HO.

Xanayiin maiin6ap monsmoii. %
§

XyeullH yauiiH caH yyceax

Bonomxmol.






images/image6.png





images/image5.png





images/image1.png





images/image.png





images/image11.png





images/image10.png





images/image13.png





images/image12.png
“

A

7






images/image14.png





